
საერთაშორისო სიმპოზიუმი
„საშემსრულებლო ხელოვნება და ჩვენი დროის გამოწვევები“.
თეატრის კრიტიკოსთა საერთაშორისო ასოციაცია

თბილისის საერთაშორისო თეატრალური ფესტივალი
თეატრის კრიტიკოსთა საერთაშრისო ასოციაცია თეატრის კრიტიკოსთა საერთაშორისო ასოციაცია ქართულ სექციასთან ერთად ატარებს V საერთაშორისო კონფერენციას „საშემსრულებლო ხელოვნება და ჩვენი დროის გამოწვევები“.  კონფერენცია ჩატარდება 3-4 ოქტომბერს, თბილისის  საერთაშორისო თეატრალურ ფესტივალთან თანამშრომლობით ქართული შოუ-ქეისის დროს. 

 ჩვენ ყველა ვცხოვრობთ იმ სოციალურ-პოლიტიკურ სიტუაციაში, რომელიც XXI  საუკუნის უკვე თითქმის განვლილმა ოცმა წელმა შეგვიქმნა. რა მოუტანა და როგორ იმოქმედა ამ პროცესებმა თეატრზე და რა შესძინა სპექტაკლის ხელოვნებას? რა ხედვით თუ გამოცდილებით,  რა დრამატურგიით, რა  ჟანრით, ესთეტიკით, თუ სიახლეებით  პასუხობენ XXI საუკუნის გამოწვევებს ჩვენი, თქვენი და მსოფლიოს   სხვადასხვა ქვეყნების ცოცხალი სპექტაკლები, რეჟისორები, ავტორები. 

ამ და სხვა მრავალ პრობლემებზე ჩვენ უკვე ვისაუბრეთ და, აგრეთვე, შევეცადეთ გაგვეანალიზებინა ახალი დინამიკა. ჩვენ ვაგრძელებთ ამ საუბარს თეატრის კრიტიკოსთა საერთაშორისო ასოციაციის ქართული სექციის რიგით V სიმპოზიუმზე, ვინაიდან მრავალი  პრობლემა ჯერ კიდევ გადაუჭრელი რჩება,   შფოთი იზრდება, დრო კი სულ უფრო არასტაბილური ხდება, 
 გთავაზობთ რამდენიმე თემას, რომელიც, იმედს ვიტოვებთ, თქვენც დაგაინტერესებთ: 
· რა როლი ენიჭებათ  თეატრის კრიტიკოსებსა და აკადემიური წრეების წარმომადგენლებს ამ ცვლილებების და გამოწვევების დაკვირვებისა და შეფასების პროცესში? 
· სპექტაკლის ხელოვნება „მგრძნობიარე“ თემებთან მიმართებაში - ახალი ომები, მიგრაცია, რელიგიური დაპირისპირება და სხვ. ცოცხალ სპექტაკლებში. რა დოზით, რა ესთეტიკით, რა ჟანრში? 
· თანამედროვე დრამატურგია  გაცილებით უფრო დიდ პრობლემებს აწყდება, ვიდრე კლასიკური, ან სპეციალურად კინოსა, თუ ტელევიზიისთვის შექმნილი დრამატული ტექსტი,  რომელიც  უფრო ადვილად ხელმისაწვდომია ახალი თაობისათვის, რომელსაც ნეტფლიქი და ამაზონ პრაიმი საკუთარ მობილურ ტელეფონებში აქვს. 
· თეატრი ონლაინ ტექნოლოგიებისა და სოციალური მედიის ყოვლისმომცველი ძალის პირისპირ; როგორ ახერხებს თეატრი ცოცხალ წარმოდგენებში ამ მოთხოვნათა გატარებას?

· შერჩა თუ არა ცოცხალ წარმოდგენას მაყურებლის მოზიდვის ისეთივე ძალა, როგორც წინა ათასწლეულში? სხვადასხვა ქვეყნებში, რა გავლენა აქვს საბაზრო ლიბერალიზმს „ძველ” იდეალებზე მორგებულ თეატრს, როგორიცაა ტრადიციული თეატრი, თეატრი ყველასათვის,  პოლიტიკური თეატრი?

კონფერენცია განიხილავს ამ და მომიჯნავე თემებზე შექმნილ მოხსენებებს.
მომხსენებელთა რეგლამენტი: 18-20 წუთი.
ფოტო და სხვა ვიზუალური მასალა სასურველია.
კონფერენციის მასალები გამოქვეყნდება.
მონაწილეებს, ვთხოვთ, მოხსენების სათაური და თეზისები (არა უმეტეს 200 სიტყვისა) ინგლისურ, ფრანგულ და/ან ქართულ ენაზე გადაუგზავნონ ქალბატონ ლელა ოჩიაურს 2019 წლის 15 სექტემბრამდე ელ. მისამართზე: teklataia@yahoo.com 
გამომსვლელს დაეთმობა 20 წუთი; სამუშაო ენებია - ინგლისური, ფრანგული, ქართული სინქრონული თარგმანით.

